
प्रेस विज्ञप्ति 
खर्चीले और भारी-भरकम स्टैबिलाइजरों का जमाना गया, 
सु-कैम ने पेश किये सुंदर, सुरक्षित और हल्के पावर-डॉक 
पावर बैक-अप उद्योग की प्रमुख कंपनी की ओर से एक और पहल। यह अनोखा और जेब के लिए हल्का उत्पाद बिजली की गड़बड़ियों को पकड़ता और आपके उपकरणों को उनसे बचाता है। साथ ही यह बिजली का खर्च भी घटाता है। 

जनवरी 2010, नयी दिल्ली : भारत के पावर बैक-अप उद्योग की प्रमुख कंपनी सु-कैम ने अपना नया उत्पाद पावर-डॉक बाजार में उतारा है। यह ऐसी बिजली सुरक्षा प्रणाली है, जिससे बिजली के उपकरणों को वोल्टेज के उतार-चढ़ाव, अचानक तेज वोल्टेज आने (स्पाइक) और फ्रीक्वेंसी में बदलाव जैसी गड़बड़ियों से राहत मिलती है। पावर-डॉक इलेक्ट्रॉनिक और बिजली के उपकरणों को स्थिर वोल्टेज देकर उनकी कार्यक्षमता और उम्र बढ़ाता है और किसी नुकसान के जोखिम को कम करता है। खूबसूरत डिजाइन के साथ-साथ यह हल्का भी है, जिससे पुराने भारी-भरकम स्टैबिलाइजरों की तुलना में पावर-डॉक इस्तेमाल में काफी आसान है। इसकी कीमत है 449 से 999 रुपये तक ।
पावर-डॉक में कई उन्नत और अनोखी खूबियाँ हैं,  जैसे जीरो वोल्टेज स्विचिंग (जेडवीएस), जीरो पावर कंजम्पशन (जेडपीसी), वोल्टेज कट-ऑफ डिस्प्ले (वीसीडी) और यूनिवर्सल प्लग-इन। जेडवीएस से बिजली के उपकरणों और इलेक्ट्रॉनिक सामानों के पुर्जों की उम्र बढ़ती है। जेडपीसी से हर महीने बिजली की खपत 11.5 प्रतिशत तक कम हो जाती है। साथ ही वीसीडी बिजली के उपकरणों को बंद होने से रोकता है और बिजली की आपूर्ति अपने-आप बहाल कर देता है। यह वोल्टेज कट-ऑफ और वोल्टेज आपूर्ति भी दिखाता है। 
पावर-डॉक की अनोखी और उन्नत खूबियों और इससे मिलने वाली सहूलियतों के पीछे इसकी माइक्रोप्रोसेसर चिप आधारित तकनीक और ऑन-स्क्रीन डिस्प्ले तकनीक है। पावर-डॉक घरों में इस्तेमाल होने वाले किसी भी बड़े इलेक्ट्रॉनिक उपकरण के लिए उपयुक्त है, जैसे एयर कंडीशनर, एलसीडी, रेफ्रिजरेटर, वाशिंग मशीन, वैक्यूम क्लीनर, डीवीडी आदि। 
***
सु-कैम के बारे में : 
सुकैम पावर सिस्टम्स लिमिटेड भारत में पावर बैक-अप उद्योग की प्रमुख कंपनी है, जिसने गुणवत्ता, विश्वसनीयता और सुरक्षा के आधार पर अंतरराष्ट्रीय मानक स्थापित किये हैं। इसका मुख्यालय गुड़गाँव में है और इसकी आधुनिक उत्पादन इकाइयाँ हैं जिन्हें ओएचएएस – 18001 प्रमाण-पत्र मिला है। आईएसओ 9001 और आईएसओ 14001 प्रमाणित इस कंपनी ने उत्पादों की नवीनता, बेहतर डिजाइन और अच्छे वितरण नेटवर्क से बाजार में अपना अग्रणी स्थान बनाया है। 
इसे बिजनेस सुपरब्रांड 2008, सेलेक्टेड सुपरब्रांड 2009, पावरब्रांड 2010 जैसे पुरस्कारों के साथ-साथ भारत सरकार की ओर से अच्छी गुणवत्ता का राष्ट्रीय पुरस्कार भी मिल चुका है। सु-कैम पावर बैक-अप के क्षेत्र में अकेली ऐसी कंपनी है जिसे विज्ञान और प्रौद्योगिकी विभाग, भारत सरकार ने शोध-अनुसंधान (आरएंडडी) के लिए सराहा है।
इन सारी सफलताओं के साथ-साथ सु-कैम को इस बात का गर्व है कि यह ग्राहक-केंद्रित संगठन है और विश्वसनीय, सुरक्षित एवं अच्छी गुणवत्ता के उत्पाद बनाता है। इन उत्पादों का विकास और निर्माण ग्राहकों को सर्वश्रेष्ठ देने के लिहाज से किया गया है। 

